
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1. Հայաստանի Հանրապետության ֆինանսների նախարարություն
	23.05․2023թ.

	
	01/8-3/9361-2023

	1․ Հաշվի առնելով, որ «Հակակոռուպցիոն դատարանի շենքային պայմանների ապահովում» միջոցառման գծով նախատեսված ֆինանսական միջոցները հատկացվել է «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի հաշվին, ուստի առաջարկում ենք բացահայտել նշված գործողության կապը Եվրոպական միությունից ստացված «Աջակցություն Հայաստանում դատական ոլորտի բարեփոխումների իրականացմանը» դրամաշնորհային ծրագրի նպատակների հետ և արդյոք կա Եվրամիության համաձայնությունը դրա վերաբերյալ:






2. Ինչ վերաբերում է վերոհիշյալ միջոցառման գծով հատկացումների նվազեցմանը, ապա առաջարկում ենք պարզաբանել, թե արդյոք ֆինանսական միջոցների նվազեցման արդյունքում չեն խաթարվի միջոցառման գծով ի սկզբանե նախատեսված օբյեկտների կառուցման աշխատանքները:









3․ Նախագծով նախատեսվում է բյուջետային ծախսերի տնետեսագիտական դասակարգման «Շենքերի և կառույցների ընթացիկ նորոգում և պահպանում» հոդվածով ծառայությանը հատկացնել 65.7 մլն դրամ, որից շուրջ 39.9 մլն դրամը՝ Արմավիրի մարզային բաժնի և 25.9 մլն դրամը՝ Կոտայքի մարզի Աբովյանի բաժանմունքի տարածքների ընթացիկ նորոգման նպատակով: Այս կապակցությամբ հայտնում ենք, որ ներկայացված հիմանվորումից պարզ չէ նախատեսվող ծախսերի բնույթը (ընթացիկ/կապիտալ), ուստի խնդրի պարզաբանման նպատակով կարևորում ենք Քաղաքաշինության կոմիտեի դիրքորոշումը վերը նշված հարցի վերաբերյալ: 









4․ Նախագծին կից հիմնավորման համաձայն նախատեսվում է ձեռքբերել մեկ հատ ավտոքարշակ՝ կատարողական վարույթի շրջանակում հետախուզվող մեքենաները հայտնաբերելուց հետո դրանք հատուկ պահպանվող տարածք տեղափոխելու նպատակով  և երկու հատ հատուկ մասնագիտական մեքենա՝ հարկադիր կատարումն ապահովող ծառայության մարզային բաժնի վարչական տարածքում որպես շրջիկ հարկադիր կատարման գրասենյակ: Առաջարկում ենք ներկայացնել լրացուցիչ հիմնավորումներ՝ շրջիկ գրասենյակների միջոցով ծառայությունների մատուցման նպատակահարմարության և/կամ արդյունավետության վերաբերյալ, ներկայացնելով կապը ոլորտի զարգացման ռազմավարության հետ՝ նշված բարեփոխումը համակարգի համապարփակ ներդրման ենթատեքստում, ինչպես նաև տեղափոխվող մեքենաների համար ծառայությունների ձեռքբերման փոխարեն հիմնարկի համար սեփական ավտոքարշակի ձեռքբերման նպատակահարմարության վերաբերյալ:





















































5. Գնումների մասին ՀՀ օրենքի 15-րդ հոդվածի 6-րդ մասով սահմանվում է, որ նշված մասի համաձայն կնքված պայմանագիրը լուծվում է, եթե այն կնքելու օրվան հաջորդող վեց ամսվա ընթացքում պայմանագրի կատարման համար ֆինանսական միջոցներ չեն նախատեսվել:
Ելնելով վերոգրյալից և նկատի ունենալով, որ Նախագծի հիմնավորման մեջ նշված՝ Աբովյան քաղաքի Բարեկամության փողոց 2 հասցեում իրականացվող վերանորոգման աշխատանքների ձեռքբերման նպատակով «ԱՐՏՇԻՆ-1» ՍՊԸ-ի հետ պայմանագիրը կնքվել է վերոնշյալ նորմի հիմքով 10/11/2022թ. (վեց ամիսը լրանում է 2023 թվականի մայիսի 10-ին), ուստի առաջարկում ենք Նախագծում ավելացնել դրույթ՝ հիշյալ պայմանագրի կատարման համար համաձայնագիր կնքելու թույլատվության վերաբերյալ:

6․ Առաջարկում ենք Նախագծի հավելված 7-ում կատարել խմբագրական բնույթի հետևյալ շտկումները՝
տեխնիկական հսկողության ծառայություններ գնման առարկայի ԳՄԱ կոդն անհրաժեշտ է նշել 71351540, ինչպես նաև ճշտել հիշյալ գնման առարկայի /656 հերթական համարը,
նշված 34141150/501 հատուկ նշանակության մեքենաներ և 34111180/502 հատուկ մասնագիտացված մեքենաներ ԳՄԱ կոդերն էլեկտրոնային գնումների համակարգում ներառվել են Այլ մեքենաներ և սարքավորումներ բյուջետային ծախսերի տնտեսագիտական դասակարգման հոդվածով, սակայն նախագծի հավելված 3-ում վերջիններս նախատեսվել են Տրանսպորտային սարքավորումներ հոդվածով:

7․Միաժամանակ հայտնում ենք, որ Նախագծի հավելված 7-ում ներառված՝ 45461100/504, 34141150/501, 34111180/502 ԳՄԱ կոդերով գնման առարկաների և տեխնիկական հսկողության ծառայությունների ձեռքբերման մասով դիրքորոշում կարող ենք հայտնել «Գնումների մասին» օրենքի 15-րդ հոդվածի 6-րդ մասի 2-րդ կետի կիրառմամբ կազմակերպված ընթացակարգերի կամ կնքված պայմանագրերի մասին տեղեկատվություն ներկայացնելու դեպքում:

	Ընդունվել է։
ԵՄ բյուջետային աջակցության համաձայնագրում որևէ արգելք չկա տրամադրված միջոցները պրոբացիայի ոլորտում բարեփոխումների գործընթացների համակարգման ուղղությամբ օգտագործելու առումով: Ավելին, հարկադիր կատարումն ապահովող ծառայության  կարողությունների զարգացումը, կատարողական գործողությունների իրականացման համար անհրաժեշտ պայմանների ստեղծումը նախատեսված է   դատական և իրավական բարեփոխումների 2022-2026 թվականների ռազմավարությունից բխող գործողությունների ծրագրով։

Ընդունվել է։
Արդարադատության թաղամասի կառուցման շուրջ քննարկումները շարունակվում են և դեռ վերջնականապես չեն ավարտվել։ Աջափնյակ վարչական շրջանի «Սպանդարյան» կայարանի երկաթգծին հարակից 15 հեկտար մակերեսով հողատարածքում շինարարական աշխատանքներ մինչ օրս չեն իրականացվել և նախատեսված օբյեկտենրի կառուցման աշխատանքները հայտնի չէ թե երբ կիրականցվեն։

Ընդունվել է։
Նշված ծախսերը նախատեսվում է իրականացնել, որպես ընթացիկ նորոգում, հաշվի առնելով այն հանգամանքը, որ նոր շենքեր, շինություններ չեն կառուցվում, չկա կառուցապատման նախագիծ, նշված ընթացիկ ծախսերի համար շինարարության թույլտվություն և դրանից բխող օրենքներով սահմանված այլ թույլտվություններ, մատակարար կազմակերպությունների /գազ, լույս, ջուր/ թույլտվություններ անհրաժեշտ չեն, բացի այդ կազմված նախագծանախահաշվային փաստաթղթերով նախատեսված չէ հիմնական պատերի տեղափոխություն։ Բացի դրանից նշված տարածքները տեղակայված են արդեն իսկ տարիներ առաջ կառուցված շինություններում՝ համապատասխանաբար 2-րդ և 3-րդ հարկերում և այդ պարագայում հնարավոր չէ նախատեսել թեկուզ մասնակի կապիտալ նորոգման աշխատանքներ։ 
Միաժամանակ հայտնում ենք, որ հիշյալ ծախսերը որպես ընթացիկ  կամ կապիտալ դիտարկելու հարցը աշխատանքային կարգով քննարկվել է Քաղաքաշինության կոմիտեի հետ։

Ընդունվել է։
Երկու հատ հատուկ մասնագիտական մեքենա՝ Ծառայության մարզային բաժնի վարչական տարածքում որպես հարկադիր կատարման շրջիկ գրասենյակ նախատեսվում են, հաշվի առնելով այն հանգամանքը, որ մարզային բաժինների և բաժանմունքների  նստավայրերը շատ դեպքերում գնտվում են մարզկենտրոնից, ինչպես նաև տարածքային բաժանմունքից մեծ հեռավորության վրա, ինչը դժվարեցնում է քաղաքացիների մարզկենտրոն կամ տարածքային բաժանմունք այցելությունը՝ կատարողական վարույթով տեղեկատվության ստացման, դիմումների ներկայացման, հայտարարագրերի լրացման, վարույթից անհրաժեշտ փաստաթղթերի պատճեների ստացման և կատարողական վարույթներով վճարումների իրականացման համար: Նմանատիպ անհարմարություններ են ստեղծվում նաև նստավայրերի աշխատակիցների համար, որոնք մեկ կատարողական վարույթով պարտապանի հասցե այցելության, գույքագրման կամ բռնագանձման բնույթի կատարողական գործողություններ իրականացնելու նպատակով անհրաժեշտ վայր հասնելու և վերադառնալու համար ստիպված են լինում օգտագործել կա՛մ անձնական տրանսպորտը, կա՛մ շատ դեպքերում՝ միջգյուղական կամ միջհամայնքային տրանսպորտը։ Վերը նշված շրջիկ գրասենյակների առկայությունը կլուծի բոլոր այդ հարցերը, քանի որ նախատեսվում է դրանք կահավորել համակարգչով, տպիչով և այլ տեխնիկական սարքերով՝ տեղում նշված գործողություններն իրականացնելու նպատակով։ Բացի վերը նշվածից, արդեն իսկ փակվել են Հարկադիր կատարման ծառայության Վարդենիսի և Դիլիջանի տարածաշրջանները սպասարկող նստավայրերը՝ արդյունքում տարեկան բյուջեից խնայվել է շուրջ 635.5 հազար ՀՀ դրամ գումար։
Ինչ վերաբերվում է ավտոքարշակի ձեռքբերմանը՝ ապա 2017 թվականի հուլիս ամսից կատարողական վարույթով հետախուզման մեջ գտնվող ավտոմեքենաները ՀՀ ոստիկանության Ճանապարհային Ոստիկանության կողմից, իսկ ներկայումս ՀՀ ոստիկանության Պարեկային ծառայության կողմից հայտնաբերման ժամանակ բերման են ենթարկվում Ծառայություն վարչական տարածք, կամ Ծառայության մարզային բաժինների տարածք և առգրավվում են պարտապան հանդիսացող քաղաքացիներից, ուստի առաջանում է բերման ենթարկված և առգրավված տրանսպորտային միջոցների պահպանման, այն է՝ տրանսպորտային միջոցները հատուկ պահպանվող տարածք տեղափոխելու անհրաժեշտություն։ Ծառայության կողմից վարձակալված տրանսպորտային միջոցների կայանատեղին գտնվում է ք․Եղվարդ, Երևանյան փողոց թիվ 2 հասցեում, ուստի  տրանսպորտային միջոցները նշված տարածք տեղափոխելու նպատակով օգտագործվում են տրանսպորտային միջոցները տեղափոխող հատուկ ավտոտրանսպորտային միջոցներ /ավտոքարշակ/։ Նշված ավտոքարշակի ծառայությունները Ծառայության կողմից ձեռք են բերվում մրցութային եղանակով իրականացվող մրցույթների և գնման ընթացակարգերի հիման վրա։ Ծառայության կողմից սկսած 2017 թվականի հուլիս ամսից վերը նշված ավտոքարշակի ծառայությունների ձեռք բերման վրա ծախսվել է ավելի քան 13,500․0 հազար ՀՀ դրամ գումար, որի զգալի մասը բաժին է ընկնում 2022-2023 թվականներին՝ պայմանավորված Երևան քաղաքում և ՀՀ մարզերում պարեկային ծառայության ներդրմամբ և գործունեությամբ։
Կատարողական վարույթի արդյունավետության բարձրացման նպատակով և հաշվի առնելով այն, որ կատարողական վարույթի շրջանակում հետախուզվող մեքենաները հայտնաբերելուց հետո դրանք արդյունավետ և օպերատիվ կերպով Հարկադիր կատարումն ապահովող ծառայության հատուկ պահպանվող տարածք տեղափոխելն էական նշանակություն ունի հարկադիր կատարման ենթակա ակտերի փաստացի կատարումն ապահովելու և կատարողական արդյունավետության բարձրացման հարցում, ինչպես նաև վերը նշված ծախսերը կրճատելու նպատակով առաջարկվում է Ծառայության կարիքների համար ձեռք բերել ավտոքարշակ, որի շահագործումը, տեխնիկական սպասարկումը և վառելիքի տրամադրումը կիրականացվի Ծառայության կողմից։

Չի ընդունվել։
Ծառայության և «ԱՐՏՇԻՆ-1» ՍՊԸ-ի միջև պայմանագիրը, նշված նախագծի տեխնիկական հսկողության պայմանագրերը լուծվել են։ «ԱՐՏՇԻՆ-1» ՍՊԸ-ի հետ կնքված պայմանագրի գինը նախատեսվել է նշել որպես նախահաշվային գին և իրականացվող գնման ընթացակարգի ժամանակ մրցակցային պայմաններ ստեղծել հնարավոր մասնակիցների համար։

